I YESSESSE TENGWAINEN

THE FIRST AND SECOND CHAPTERS OF GENESIS IN QUENYA WITH TEN GVVAR1

Helge K. Fauskanger

November 17, 2003

IThis document has been typeset by Javier J. Rojas P., using I TEX 2¢ and the package TéTEX—Addendum.



I Yessesse Tengwainen.

1. I yessessé Eru ontané Menel ar Cemen. 2 Cemen né cumna ar lusta, ar engé mornié or i undumeé, nan
Eruo Silé willé or i neni.

3 Ar equé Eru: “Ea céalé!” Ar engé céalé. 4 Eru cenné sa i cdlé né mara, ar Eru ciltané i calé i morniello. 5 Ar
Eru estané i calé Auré, ar i mornié estanes Lomé. Ar engé sinyé, ar engé arin, i minya auré. 6 Ar equé Eru:
“E& telluma endessé i nenion, ar ciltuvas nén nenello.” 7 Ar Eru carné i telluma ar ciltané i neni or i telluma
i nenillon nu i telluma. Ar engé sié. 8 Ar Eru estané i telluma Menel. Engé sinyé, ar engé arin, i attéa auré.

9 Ar equé Eru: ”Na i neni nu menel hostainé miné némessé, ar na i parca nér cénina!” Ar engé sié. 10 Ar
Eru estané i parca nér Cemen, nan i hostainé neni estanes Ear. Ar Eru cenné sa nes mara.

11 Ar equé Eru: “A colé cemen salqué, olvar carila erdi, yavaldar colila yavé nostalentassen, cemendé.” Ar
engé sié. 12 Cemen collé salqué, olvar carila erdi, nostalentassen, ar aldar colila yavé yassé éar erdentar,
nostalentassen. Ar Eru cenné sa nes mara. 13 Ar engé sinyé, ar engé arin, i nelya auré.

14 Ar equé Eru: “Ea calmar tellumassé menelo ciltien auré l6millo, ar nauvanté tannar asarion ar aurion
ar coranarion. 15 Nauvanté calmar tellumassé menelo caltien cemenna.” Ar engé sié. 16 Eru carné i atta
alté calmar, i analta calma turien auressé ar i pitya calma turien l6missé, ar i eleni. 17 Ar Eru panyané ta
tellumassé menelo caltien cemenna 18 ar turien auressé ar 16missé ar ciltien cdlé morniello. Ar Eru cenné sa
nes mara. 19 Ar engé sinyé, ar engé arin, i cantéa auré.

20 Ar equé Eru: “A 8a ivé cuiné onnoliva i nenissen, ar 4 wilé aiweli tellumassé menelo.” 21 Ar Eru ontané i alté
éarcelvar ar ilya i ivé cuiné onnaiva i rihtar i nenissen, nostalentassen, ar ilyé rdmavoiti onnar nostalentassen.
Ar Eru cenné sa nes mara. 22 Ar Eru laitané te ar quenté: ”Na yavinqué ar na rimbé, & quaté nén i éarion,
ar na i aiwi rimbé cemendé!” 23 Ar engé sinyé, ar engé arin, i lempéa auré.

24 Ar equé Eru: “A colé cemen cuiné onnar nostalentassen, lamni ar celvaller ar cemeno hravani celvar,
nostalentassen.” 25 Ar Eru carné cemeno hravani celvar nostalentassen, ar i lamni nostalentassen ar ilyé
celvar i vantar cemendé, nostalentassen. Ar Eru cenné sa nes mara. 26 Ar equé Eru: “Alvé caré Atan
venwelvassé, canta velvé; ar turuvas éaro lingwi ar menelo aiwi ar i lamni ar ilya i cemen ar ilyé celvar i vantar
cemendé.” 27 Ar Eru ontané Atan venweryassé, Eruo venwessé ontaneryes; hanu ar ni ontaneryet. 28 Ar Eru
laitané te, ar equé Eru tienna: “Na yavinqué ar na rimbé, & quaté cemen ar édsa panya nu le, ar & turé éaro
lingwi ar menelo aiwi ar ilyé cuiné onnar i vantar cemendé.” 29 Ar equé Eru: “En! antan len ilyé olvar carila
erdi, ilya i €ar ilya i paliressé cemeno, ar ilyé aldar carila yavi yassen éar erdi. Nas ya matuval. 30 Ar ilyé
hravani celvain ar ilye menelo aiwin ar ilyan i vanta cemendé, ilya cuinan, antan ilyé laiqué olvar matien.”

31 Ar Eru cenné ilya ya carnes, ar en! nes ammara. Ar engé sinyé, ar engé arin, i enquéa aureé.

1 Sié menel ar cemen ar ilya hossento ner telyainé. 2 Ar i otséa auressé Eru telyané carierya ya carnes, ar
sendes i otséa auressé ilya carieryallo ya carnes. 3 Ar Eru laitané i otséa auré ar airitané sa, an sassé Eru
sendé ilya carieryallo ya ontanes ar carnes.

4 Sin na i nyarna menelo ar cemeno iré nenté ontainé, i auressé ya carné Yehova Eru menel ar cemen.

5 Voro paltresséa tussa la engé cemendé, ar olvar voro umer tuita, an Yehéva Eru 1a tyarné misté lanta
cemenna, ar 14 engé Atan métien i paliressé. 6 Mal hisié ortané cemello, ar anes nén ilya i paliren cemeno.
7 Ar Yehéva Eru carné i Atan astonen i cemello ar siyané cuilestilé mir nengwirya, ar i Atan né cuina onna.

8 Ar Yehéva Eru empanné tarwa Erendé, Rémenna, ar entassé panyanes i Atan i carnes. 9 Ar Yehéva Eru
tyarné tuita cemello ilya alda i nd vanya cenien ar mara matien ho sa, ar yando i alda cuiléo endessé i tarvo,
ar i alda istyo marava ar ulcuva.

10 Engé siré i lendé et Erenello antien nén i tarwan, ar entallo nes hyarina mir canta celumi. 11 I essé i minyo
na Pihyon; sa nd i siré os ilya i néré Havila, yassé €a malta. 12 Ar tana noréo malta na mara. Entassé éar
yando nisima suhté ar ahyamiré. 13 Ar i essé i attéa siréo né Thon; sa nd i siré os ilya i néré Cus. 14 Ar i essé
i nelya siréo na Hirrecel; sa na i celé rémessé Ahyuro. Ar i cantéa siré na Perat.

15 Ar Yehéva Eru mampé i Atan ar panyané se Ereno tarwassé maétien sassé ar tirien sa. 16 Ar Yehova Eru
canné i Atanen, quétala: “Ilya aldallo i tarwassé lertalyé maté. 17 Mal i aldallo istyo marava ar ulcuva dva
maté, an i auressé ya matilyé sallo, anwaveé firuvalye.”

18 Ar equé Yehova Eru: “Umé mara sa i Atan na eresséa. Caruvan sen restar i nd ve se.”

19 Yehéva Eru carné cemennen ilyé celvar paluréo ar ilyé aiwi menelo, ar tulyaneryet i Atanna cenien mana
estaneryet. Ya i Atan estané ilya cuina onna, sa né esserya. 20 Ar i Atan estané ilyé lamni ar i aiwi menelo
ar ilyé hravani celvar, mal Atanen times hiré restar i né ve se.

21 San Yeho6va Eru tyarné nura fiumé lanta i Atanna, ar iré fumnes, mampes miné hénaxoryaron ar quanté
hravenen. 22 Ar Yehéva Eru carné i honaxo ya mampes i Atanello mir nis, ar tulyaneryes i Atanna. 23 San
equé i Atan: “Lu sina nas axor axonyaron ar hravé hravenyo! Sin nauva estaina Nis, an Nerello nes mapaina.”

24 Sié nér autuva ataryallo ar amilleryallo ar himyuva vesserya, ar nauvanté hrave er.

25 Nenté heldé, i Atan ar vesserya, mal imenté naityaneé.

